
Chè Paran, 
 
Lè m vizite  lekòl ou a, mwen toujou kontan rankontre ak pale avèk elèv nou yo. Ane sa a, mwen 
konstate elèv li liv ki pi difisil epi yo pase plis tan ap ekri. Lè elèv pataje opinyon, pwofesè mande yo pou 
itilize prèv pou apiye pwennvi yo. Nan klas matematik, elèv ap rezoud pwoblèm pratik. 
 
Chanjman sa yo fè pati nouvo Nòm debaz Inivèsèl yo, yomenm ki dekri kisa tout elèv bezwen konnen ak 
kapab fè soti klas prematènèl rive klas 12yèm ane pou yo gradye lekòl segondè byen prepare pou kolèj 
ak karyè. Nivo nòm sa yo wo, epi se entansyon nou. Pou kalifye pou bon djòb nan 21yèm syèk la, elèv 
nou yo bezwen devlope aptitid solid nan ekri, panse kritik, rezolisyon pwoblèm ak kreyativite.  Nòm 
debaz inivèsèl yo, ansanm avèk sipò lakay ou, ap ede nou rive la. 
 
Prentan sa a, pou premye fwa, elèv nan klas 3yèm ane rive 8yèm ane pral pran egzamen eta a nan li ak 
ekri dapre nòm pi wo sa yo. Egzamen pou elèv lekòl segondè ap kòmanse chanje ane pwochèn, kòmanse 
avèk egamen Regents aljèb I. Nou atann ke l ap pi difisil pou elèv pase egzamen sa yo, nan yon premye 
tan. Men chanjman sa a enpòtan. L ap ede lekòl nou yo elaji opsyon pou elèv nou yo pou lavni. Elèv, 
pwofesè ak paran bezwen konprann ki kote elèv ye sou wout yo pou yo gradye tou prepare pou kolèj ak 
bon djòb. Avèk tan ak travay di, mwen gen tout konfyans ke elèv nou ap leve defi a.  
 
Nan pwochen mwa k ap vini yo, mwen ankouraje w pou pale avèk pitit ou sou nouvo devwa ak egzamen 
sa yo. Asire pitit ou a ke ou konprann ke li ka pran plis efò pou l konprann travay ki pi difisil, epi 
ankouraje l pou leve defi a. Nòm Debaz Inivèsèl yo se yon gwo chanjman pou elèv nou yo ak pwofesè yo, 
epi pwofesè ap travay di pou sipòte elèv pandan tranzisyon an. L ap pran ti tan pou yo ajiste yo 
totalman. Men, mwen kwè nan elèv nou yo ak nan pwofesè nou yo, epi mwen konnen n ap rive ajiste 
nou.  
 
Resous disponib sou entènèt pou ede w gen plis enfòmasyon sou chanjman sa yo. Ale nan nyc.gov epi 
chèche “Common Core Parent Resources.” M ap mande pwofesè ak direktè tou pou pale avèk kominote 
lekòl yo pou prentan sa a osijè nouvo devwa ak nouvo egzamen sa yo. Mwen ankouraje w pou ale nan 
konferans paran-pwofesè k ap vini yo pou jwenn plis enfòmasyon. Mèsi pou jan ou angaje w onivo 
edikasyon pitit ou.  
 
Avèk senserite, 

 
Dennis M. Walcott 


